
GOUVÈNÈ CUOMO ANONSE KREYASYON KONSÈY KONSILTATIF POU CYBER SEKIRITE 

 

Cyber Konsèy Konsiltatif la pral Travay ak Administrasyon Cuomo a sou strateji modèn pou pwoteje 

Nouyòkè ak biznis kont cyber menas 

 

Gouvènè Andrew M. Cuomo te anonse jodi a manm Konsèy Konsiltatif Cyber Sekirite Gouvènè yo, ki pral 

konseye administrasyon an sou devlopman nan cyber sekirite epi fè rekòmandasyon pou pwoteksyon 

enfrastrikti enpòtan ak sistèm enfòmasyon eta a. Gouvènè a te prezante premye fwa Konsèy Cyber Sekirite 

a nan Diskou li sou Eta Eta a nan mwa janvye ki sot pase a. Manm konsèy la ki nonmen jodi a fè pati 

prensipal ekspè nan lemonn nan cyber sekirite epi yo pote anpil eksperyans nan sektè piblik ak prive a. 

 

Anpil rapò ki fèk pibliye sou atak nan sistèm enfòmasyon gouvenman ak antrepriz yo te mansyone anons 

jodi a. Semèn sa menm, yo te akize uit manm yon òganizasyon cyberkrim pou patisipasyon yo nan yon 

gwo vol nan bank ak itilizasyon entènèt sèlman – sa ki koze yon pèt $45 milyon nan sistèm finansye 

mondyal la ak retrè $2,8 milyon nan machin A.T.M. nan Vil New York sèlman. Ayè, Biwo Administratif 

Tribinal nan Eta Washington (Administrative Office of the Courts, AOC) te anonse genyen yon vyolasyon 

sekirite sou sitwèb li a, sa ki te petèt konpwomèt jiska 160.000 nimewo Sosyal Sekirite ak 1 milyon 

nimewo lisans chofè. Se Sant Pataj ak Analiz Ransèyman Ant Plizyè Eta (Multi-State Information Sharing 

and Analysis Center), ki gen yon manm Konsèy Konsiltatif Cyber Sekirite nan tèt li ki te mennen 

envestigasyon sou vyolasyon sa.  

 

“Rapò ki fèk pibliye sou cyber-atak sou gouvenman ak antrepriz se lòt prèv ogmantasyon entèkoneksyon 

monn fizik ak vityèl la epi ijans ki genyen pou gen plis cyber sekirite kont menas sa yo,” te deklare 

Gouvènè Cuomo. “Nan 21yèm syèk la, prèske tout aktivite toulejou nou yo asosye ak entènèt – depi 

aktivite bank rive nan fè acha ak itilizasyon rezo telekominikasyon ak sistèm enfrastrikti fizik nou yo. 

Gouvenman federal nou an ap travay pou konbat aparisyon menas cyber sekirite onivo nasyonal epi eta 

nou an dwe fè pati pal . Menm jan nou pwoteje kont krim nan lari nou yo, nou dwe travay tou pou 

defann Nouyòkè kont cyber menas, depi nan vòl idantite pase nan fwod kliyan rive nan menas sou 

enfrastrikti fizik nou yo.” 

 

Otorite ameriken nan pi wo nivo kontinye ap ensiste sou menas grav cyber atak yo poze pou nasyon an. 

Pi fò cyber atak sou tou de sistèm piblik ak prive yo sèvi kòm yon avètisman pou moun nan tout nivo 

gouvenman an fè tou sa ki posib pou pwoteje cyber enfrastrikti enpòtan, tankou rezo telekominikasyon, 

sistèm enfrastrikti fizik, ak sistèm transpò. Konsèy konsiltatif la pral travay sere sere ak Gouvènè a ak 

administrasyon li a pou devlope politik modèn ak pratik pou garanti New York okipe premye plas nan 

defans cyber sekirite piblik. 

 

Konsèy konsiltatif la pral gen de Prezidan: Sekretè Jeneral Adjwen Gouvènè a pou Sekirite Piblik, 

Elizabeth Glazer, ak Sipèentandan Sèvis Finans lan, Benjamin M. Lawsky.  

 

Manm konsèy konsiltatif yo anonse jodi a se: 

 

Richard Clarke, Prezidan Konsèy ak Direktè Egzekitif, Good Harbor Consulting, LLC  

 

Mesye Clarke te travay ak twa dènye Prezidan yo kòm yon Konseye Senyò nan Mezon Blanch, epi te 

okipe fonksyon Konseye Spesyal pou Prezidan an pou Cyber Sekirite, Asistan Spesyal Prezidan an pou 

Zafè Entènasyonal, epi Koòdonatè Nasyonal pou Sekirite ak Lit Kont Teroris. Anvan li te travay nan 

Mezon Blanch, Mesye Clarke te travay pandan 19 lane nan Pentagon, Depatman Deta, ak plizyè ajans 

ransèyman. Sou administrasyon Prezidan George H.W. Bush la, li te travay kòm Sekretè Deta Adjwen 

pou Zafè Politik ak Militè epi, sou Prezidan Reagan, li te travay kòm Asistan Sekretè Ransèyman. Mesye 

Clarke se otè, san konte lòt tit, Against All Enemies: Inside America’s War on Terror and Cyber War: The 

Next Threat to National Security And What To Do About It.  

 

Shawn Henry, Prezidan, CrowdStrike Services  

 

Mesye Henry te travay anvan sa pandan 24 lane nan plizyè pòs nan FBI (Federal Bureau of Investigation), 

tankou Direktè Egzekitif Adjwen Seksyon Sèvis ak Entèvansyon, Cyber, Kriminèl kote li te sipèvize tout 

cyber pwogram ak envestigasyon kiminèl FBI nan lemonn antye. Li te travay tou kòm Direktè Adjwen 

Delege ak Direktè Adjwen Cyber Seksyon an, Chèf Inite Envestigasyon Enfòmatik nan Sant Pwoteksyon 

Enfrastrikti Nasyonal la (National Infrastructure Protection Center), Sipèvizè operasyon Brigad kont 

Kiminalite Enfòmatik pou Biwo Operasyon Baltimore an, epi Chèf Pesonèl Egzekitif la pou Direksyon 

Sekirite Nasyonal la. Mesye Henry te dirije kreyasyon Gwoup Travay pou Cyber Envestigasyon Nasyonal 

la (National Cyber Investigative Joint Task Force, “NCIJTF”), yon sant plizyè ajans FBI ap dirije, eki 

responsab pou koòdinasyon operasyon ak envestigasyon sou cyber menas. Li se youn nan premye 

manm Cyber Gwoup Etid Nasyonal la (National Cyber Study Group), ki te devlope Inisyativ Cyber Sekirite 

Nasyonal Detaye a (Comprehensive National Cyber Security Initiative, “CNCI”).  

 

Will Pelgrin, Prezidan ak Direktè Center Internet Security (“CIS”), epi Fondatè (Multi-State Information 

Sharing and Analysis Center, “MS-ISAC”)  

 

Mesye Pelgrin te travay pandan 29 lane nan gouvenman Eta New York la, sitou kòm Direktè ak Prensipal 

Responsab Biwo Koòdinasyon Cyber Sekirite ak Enfrastrikti Enpòtan Eta New York (New York State Office 

of Cyber Security and Critical Infrastructure Coordination, “CSCIC”). Mesye Pelgrin te travay kòm 

Prezidan Konsèy Nasyonal Sant Pataj ak Analiz Ransèyman yo. Li te yon manm Komisyon pou Enfòme 

Nouvo Prezidan Sant Ameriken pou Etid Stratejik ak Entènasyonal la (United States Center for Strategic 

and International Studies) epi te patisipe nan Revizyon Cyber Politik 60 jou Prezidan Obama.  

 

Phil Reitinger, Vis Prezidan Senyò ak Responsab Sekirite Ransèyman, Sony Corporation 

 

Mesye Reitinger aktyèlman ap siveye sekirite ransèyman, konfidansyalite ak sekirite sou entènèt nan 

Sony Corporation. Anvan sa, Mesye Reitinger te travay kòm Sou Sekretè Adjwen Direksyon Pwoteksyon 

ak Pwogram Nasyonal la (National Protection and Programs Directorate,”NPPD”) ak Direktè Sant Cyber 

Sekirite Nasyonal la (National Cyber Security Center , “NCSC”) nan Depatman Sekirite Enteryè 

(Department of Homeland Security, “DHS”). Nan pozisyon sa yo, li te ranfòse wòl santral DHS nan efò 

cyber sekirite gouvenman federal la, epi te dirije efò federal la pou sekirize rezo otorite sivil yo epi ede 

sektè prive a sekirize rezo enfrastrikti enpòtan. Mesye Reitinger te travay anvan sa pou Sant kont Cyber 

Kriminalite Depatman Defans la ak Depatman Jistis la ak tou pou Microsoft com Prensipal Stratèj 

Enfrastrikti Fyab. 

 

Howard Schmidt, Ansyen Koòdonatè Cyber Sekirite Mezon Blanch ak Asistan Spesyal Prezidan Obama  

 

Mesye Schmidt, ki pran retrèt li lotre jou apre 31 lane nan sèvis piblik, te travay kòm Koòdonatè Cyber 

Sekirite Mezon Blanch pou Prezidan Obama. Nan ane 2001, Prezidan George W. Bush te nonmen 

Schmidt Konseye Spesyal pou Sekirite Cyberespas ak Vis Prezidan Konsèy Pwoteksyon Enfrastrikti 

Enpòtan Prezidan an. Li te travay apre kòm Prezidan Fowòm Sou Sekirite Enfòmasyon (Information 

Security Forum, “ISF”), yon konsòsyòm entrepriz ak òganizasyon nan sektè piblik la kap travay pou 

rezoud pwoblèm cyberkrim ak cyber sekirite. Anvan ISF, Mesye Schmidt te travay kom Vis Prezidan ak 

Chèf Sekirite Ransèyman pou eBay Inc., epi te travay anvan sa kòm Chèf Sekirite pou Microsoft. Mesye 

Schmidt te pase 26 lane nan sèvis militè ak polisye, san bliye travay li nan Air Force soti 1967 rive 1983 

nan plizyè pozisyon, militè ak sivil epi nan direksyon ekip lit kont eksplwatasyon enfòmatik nan Sant 

Ransèyman sou Dwòg Nasyonal (National Drug Intelligence Center) FBI la nan ane 1990 yo. 

 

Richard Clarke te di konsa, “Otorite eta yo dwe pwoteje gwo rezo enfòmatik pa yo, men yo dwe pran 

oserye sekirite sektè prensipal ak prive yo ki esansyèl pou sekirite piblik ak ekonomi an nan eta a. Cyber 

Konsèy Konsiltatif Gouvènè Cuomo enstale a se yon etap enpòtan ki franchi nan amelyore pwoteksyon 

cyber enfrastrikti eta a, epi mwen kontan jwe you wòl nan sa.” 

 

Shawn Henry te di konsa, “M aplodi Gouvènè Cuomo pou kreyasyon Konsèy Konsiltatif Cyber Sekirite a. 

Apre 24 lane mwen te pase nan FBI la, mwen konprann ogmantasyon cyber menas la, ak enpòtans ki 

genyen pou garanti egzistans pwosedi ak pwotokòl solid pou pwoteje Eta New York kont menas la. 

Mwen kontan travay nan Konsèy Gouvènè a pou ede egzekite solisyon efikas pou ranfòse kapasite Eta 

New York pou bloke cyber atak.”  

 

Will Pelgrin te di konsa, “Mwen te pase pi fò karyè mwen sou kesyon cyber sekirite, san bliye travay 

mwen anvan sa kòm Prensipal Responsab Cyber Sekirite Eta New York. Menas cyber atak nan 

enfrastrikti sektè prive ak eta nou yo reyèl, epitou m aplodi kreyasyon patenarya piblik-prive 

pwofesyonèl cyber sekirite Gouvènè Cuomo a ki la pou ranfòse repons Eta New York fas ak cyber 

menas.” 

 

Phil Reitinge te di konsa, “Mwen pase karyè mwen nan sektè piblik ak prive ap travay pou ogmante 

cyber sekirite epi fè sansibilizasyon sou cyber menas. Koperasyon ant pwofesyonèl piblik ak prive 

enpòtan pou reyisi, epitou Konsèy Cyber Sekirite Gouvènè Cuomo a bay yon mekanis efikas ak pwogresif 

pou devlope ak egzekite strateji ki pral ede Eta New York konbat ogmantasyon cyber menas.”  

 

Howard Schmidt te di konsa, “Poutèt mwen te pase pi fò karyè mwen nan sèvis piblik, san bliye travay 

mwen nan Mezon Blanch sou inisyativ ak politik cyber sekirite, mwen felisite Gouvènè Cuomo pou 

kreyasyon Konsèy Konsiltatif Cyber Sekrite a. Koperasyon ant pwofesyonèl cyber sekirite enpòtan pou 

defini defans solid kont cyber atak, epi pou garanti Eta New York pare konplètman pou fè fas ak 

ogmantasyon cyber menas teroris la.”  

 

Kreyasyon konsèy konsiltatif la kowenside ak anons Gouvènè a nan Diskou sou Eta Eta li a sou kreyasyon 

yon nouvo sant operasyon sekirite cyber enfrastrikti ak enfrastrikti fizik konbine ki fet nan stil sa pou 

premye fwa. Sant lan pral loje ekspè nan ransèyman sekirite ki soti nan plizyè ajans federal, eta ak lokal 

—tankou Divizyon Zafè Militè ak Marin, Lapolis Eta New York, Depatman Enteryè Eta New York ak Sèvis 

Ijans—pou pèmèt yo pataje ransèyman sekrè an tan reyèl. Nan travay ansanm, responsab aplikasyon 

lalwa pral kapab evalye, priyorize, defann epi reponn pi efikasman kont cyber menas ak menas fizik. 

